
Efni: Umsögn Skotveiðifélags Íslands um frumvarp til laga um vopn, sprengiefni og 
skotelda, 183 mál, lagt fyrir 141 löggjafarþing.

Skotveiðifélag Islands -  SKOTVIS -  fagnar því að frumvarp til laga um vopn, sprengiefni og 
flugelda sé komið á dagskrá Alþingis. Málið á sér langan aðdraganda og átti upphaflega að 
leggja frumvarpið fyrir Alþingi haustið 2008 enda var það byggt á góðri stjórnsýslu og faglegri 
vinnu þar sem allir hlutaðeigandi hagsmunaðailar voru kallaðir til nefndarstarfa og góð og 
víðtæk sátt náðist innan nefndarinnar um frumvarpsdrögin. SKOTVÍS átt fulltrúa í nefndinni 
og gat því tekið virkan þátt í mótun frumvarpsins og hefur fylgst vel með þessu máli frá 
byrjun enda er það skoðun SKOTVÍS að frumvarpið eins og það kom frá nefndinni árið 2008 
sé mikil framför á þeirri lagaumgjörð sem veiðimenn á Íslandi búa við.

Stjórn SKOTVÍS er heilt yfir sátt við frumvarpið eins og það lítur út í dag en hefði kosið að þar 
sem breytingar voru gerðar á því frá upphaflegum drögum að nefndin sem samdi það hefði 
verið kölluð saman til að fara yfir, meta og leggja til breytingar á frumvarpinu í anda þeirra 
áherslubreytinga sem komið hafa fram eftir umræður á Alþingi vorið 2012. Með því móti 
hefði verið tryggt að það góða vinnuferli sem farið var af stað með í upphafi hefði haldist til 
enda. Að öðru leyti hefur SKOTVÍS ekki efnislegar athugasemdir við frumvarpið eins og það 
er lagt fram í dag og telur það ekki hafa neikvæð áhrif á möguleika veiðimanna til að stunda 
veiðar í íslenskri náttúru.

